Ársfrágreiðingin

Vit skulu í ársfrágreiðingini líta aftur á árið, ið fór. 
Skúlaárið 2016-2017 hava 34 næmingar gingið í Viðareiðis skúla. Starvsfólkini hava verið 5 – 4 lærarar og 1 stuðul. 

Arbeiðið hjá skúlastýrinum skúlaárið 2016- 2017 kann býtast í tveir partar – áðrenn og eftir skúlastýrisvalið. 
Viðvíkjandi fartelefonum, vóru meginreglurnar dagførdar seinasta heyst. Næmingar hava ikki loyvi at nýta fartelefon í skúlatíðini. Fartelefonirnar verða samlaðar inn, tá skúladagurin byrjar, og næmingarnir fáa telefonirnar aftur, tá teir fara til hús.
Skúlin fylti 30 ár seinasta vetur og gjørdi undanfarna skúlastýrið av at hátíðarhalda dagin við eini hugnaløtu. Undanfarna skúlastýrið byrjaði í september at fyrireika hátíðarhaldið, sum var 6. desember. 
Skúlastýrið gjørdi av at søkja kommununa um fígging til borðbúna við búmerkinum á. Kommunan játtaði, og var nýggi borðbúnaðurin á borðinum til hátíðarhaldið.  
[bookmark: _GoBack]Eisini vildi skúlastýrið hava, at búmerkið skuldi síggjast aðrastaðni og vera meiri sjónligt. Skúlastýrið setti seg aftur í samband við kommununa um fígging til eitt búmerki á útveggin á skúlanum. Kommunan játtaði hesum, og tá hátíðarhaldið var 6. desember, hekk búmerkið so vakurt og prýddi skúlan omanfyri. Tað er Eyðun Eliasen, arkitektur, sum hevur teknað grafisku myndina av búmerkinum og Simon Nielsen, sum hevur evnað ítøkiliga búmerkið, sum hongur á vegginum.

Tað vóru eisini aðrar fyrireikingar til hátíðarhaldið, so sum røður, sangir, myndir, drekka og annað. Vit takka fyri tykkara hjálp. 

Skúlastýrið bjóðaði eisini til kunningar– og uppstillingarfund undan valinum seinasta heyst.
Valið var 8. november og varð skúlastýrið skipað av nýggjum eftir nýggjár við hesum limum: 

Gunrið Kallsberg, formaður
Guðrun Sjúrðardóttir Steinberg, næstformaður
Benjamin Matras Absalonsen, foreldraumoð 
Marita Sivertsen, kommunustýrisumboð
Anni Sørensen, kommunustýrisumboð
Ann Kirstin, starvsfólkaumboð
Jensebeth Absalonsen, skrivari

Tá skúlastýrið hevði skipað seg, komu nøkur mál á borðið, sum skúlastýrið ynskir at arbeiða við. Tað mest grundleggjandi var at fáa eitt virðisgrundarlag fyri skúlan, sum okkara arbeiðið í framtíðini skal verða grundað á. Skúlastýrið hevur í vár arbeitt við einum virðisgrundarlag, sum verður lagt fram fyri foreldrini til viðmerkingar, tá komandi skúlaár byrjar

Vit vilja takka farandi skúlastýrislimum fyri tykkara leiklut og íkast til skúlastýrisarbeiðið og fyri gott samstarv. Vit vilja eisini ynskja nýggjum limum væl komnum í skúlastýrið og síggja fram til eitt gott, spennandi og læruríkt skeið. 

Nú byrja vit eitt nýtt skúlaár við nýggjum næmingum, nýggjum ætlanum og nýggjum møguleikum. Vit ynskja eitt gott, mennandi og læruríkt skúlaár fyri ein og hvønn, sum gongur í Viðareiðis skúla. 

Vegna skúlastýrið 
Gunrið Kallsberg, skúlastýrisformaður


